
 Հիմք ընդունելով «Նորմատիվ իրավական ակտերի մասին Հայաստանի Հանրապետության օրենքի 33-րդ հոդվածի 3-րդ մասը՝ Հայաստանի Հանրապետության կառավարությունը  ո ր ո շ ո ւ մ  է.
1. Հայաստանի Հանրապետության կառավարության 2019 թվականի սեպտեմբերի 19-ի «Հայաստանի Հանրապետության 2019 թվականի պետական բյուջեում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու, գնման ընթացակարգերի կազմակերպման և Հայաստանի Հանրապետության կառավարության 2019 թվականի օգոստոսի 1-ի N 980-Ն որոշման մեջ փոփոխություն կատարելու մասին» N 1253-Ն որոշման 3-րդ կետում «21-րդ կետի 1-ին ենթակետի «դ» պարբերության» բառերից հետո լրացնել «32-րդ կետի 5-րդ ենթակետի» բառերը: 
         2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

Որոշման  նախագծի ընդունման առաջնահերթությունը պայմանավորված է ՀՀ ՊԵԿ հյուսիսային մաքսատուն-վարչության արդիականացման ծրագիրն (այսուհետ՝ Ծրագիր) իրականացնելու համար` ավտոտրանսպորտային միջոցների մաքսային ձևակերպումների միասնական վայր/սպասարկման կենտրոն ապահովելու անհրաժեշտությամբ:
Հաշվի առնելով Ծրագրի հրատապությունը, դրա կատարման համար ժամկետների սղությունը և եղանակային պայմանները՝ նախատեսվում է Ծրագրի շրջանակներում ՀՀ ՊԵԿ հյուսիսային մաքսատուն-վարչության ավտոմաքսատան կառուցման շինարարական աշխատանքների համար մասնակցին տրամադրել առավելագույնը 50 տոկոս կանխավճար: Ներկա պահին շինարարական աշխատանքները իրականացման փուլում են՝ համաձայն  նախագծանախահաշվային փաստաթղթերի, որի մեջ ներառված են տարածքի ուղղաձիգ հատակագծումը, ասֆալտբետոնե, երկաթբետոնե հարթակների և ճանապարհների հիմքերի պատրաստման և դրանց կատարման աշխատանքները, միջբակային ինժեներական կոմունիկացիաների մոնտաժման աշխատանքները:
Սույն թվականի  սեպտեմբերի 19-ի ՀՀ կառավարության N 1253 - Ն որոշմամբ (այսուհետ՝ Որոշում)  Ծրագրի  իրականացման համար հատկացվել է 970.4 մլն դրամ ֆինանսական միջոցներ: Որոշմամբ գնման առարկաների ձեռքբերումներն իրականացվելու են «Գնումների մասին» Հայաստանի Հանրապետության օրենքի 23-րդ հոդվածի 1-ին մասի 2-րդ կետի, Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 23-րդ կետի 5-րդ ենթակետի «բ» պարբերության հիման վրա մեկ անձից գնման ձևով և գնման գործընթացին մասնակցելու համար հրավեր է ուղարկվելու շինարարական աշխատանքների կատարման համար «Մերձմոսկովյան» ԲԲԸ-ին, իսկ շինարարական աշխատանքների կատարման նկատմամբ տեխնիկական հսկողության ծառայությունների համար՝ «Շին ինդուստրիա ԳՏԿ» ՍՊԸ-ին՝ գնման գործընթացների նկատմամբ չկիրառելով   Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 21-րդ կետի 1-ին ենթակետի «դ» պարբերության, 43-րդ կետի 3-րդ ենթակետի, 71-րդ կետի 1-ին ենթակետի «ա», «բ», «գ», «զ», ինչպես նաև Հայաստանի Հանրապետության կառավարության 2017 թվականի ապրիլի 6-ի N 386-Ն որոշման 2-րդ կետի 1-ին ենթակետի պահանջները: 
Սույն նախագծով նախատեսվում է ՀՀ ՊԵԿ հյուսիսային մաքսատուն-վարչության ավտոմաքսատան կառուցման շինարարական աշխատանքների համար մասնակցին տրամադրել առավելագույնը 50 տոկոս կանխավճար՝ գնման գործընթացի նկատմամբ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 32-րդ կետի 5-րդ պահանջները:
  Առաջարկվում է կատարել սույն լրացումը, որպեսզի սուղ ժամկետներում և եղանակային պայմաններում հնարավոր լինի որակյալ և արդյունավետ իրականացնել Ծրագիրը: 

Նշված նախագծի ընդունումն այլ իրավական ակտերում փոփոխություններ կամ լրացումներ կատարելու ահրաժեշտություն չի առաջացնում: 

Նշված նախագծի ընդունման կապակցությամբ պետական բյուջեում եկամուտները և ծախսերն չեն ավելանում:      





	






